
МАМАН МІНБЕРІ 

ӨНЕГЕЛІ ІСІМЕН 
ҮЛГІ БОЛҒАН...

Тарих қойнауына көз жүгіртсек  отбасы, ошақ 
қасында бала-шағасына, ағайын-туысына ғана 
қамқор болып қоймай, дүйім халыққа еңбегі сіңген 
аналарымыз аз емес.  Солардың  бірі – еңбегімен 
есімі елге танылып, қоғамда өзіндік орнын 
қалыптастырған Бижамал РАМАЗАНОВА.
Қаршадайынан халқына қалтқысыз 

қызмет етіп келген қайраткердің ғұмыры – 
бүгінгі ұрпаққа  өнеге десек  болады.  Жер 
жәннаты Жетісудың тумасы    Ақсу ауданына 
қарасты  Қызылағаш топырағында дүниеге 
келген. Жастайынан білімге құштар болған 
Бижамал апа  еңбекқорлығымен дараланып, 
ауыл мектебін үздік бітіріп, қысқа мерзімді 
педагогика курсында оқыды. Алғаш еңбек 
жолын мектеп табалдырығын жаңа аттаған 
бүлдіршіндерге әріп үйретуден бастап,  Түрген 
педагогика училищесі жанындағы мектеп 
мұғалімдерін даярлайтын курсты аяқтап, 
ұстаздық жолын жалғастырды. Жоғары білімін 
шыңдай түсуді мақсат еткен жас маман 
кейіннен Алматы қаласындағы мұғалімдер 
институтын, Абай атындағы педагогика инс-
титутын тамамдады. Ұстаздық ете жүріп 
қоғамдық жұмыстарға белсене атсалысты. 
Ұйымдастырушылық қабілетінің арқасында  
лауазымды басшылардың назарына ілігіп, 
комсомол ұйымдарына жұмысқа тартылды. 

Алғашқыда  Талдықорған облыстық комсо-
мол комитеттерінің нұсқаушысы, кейін Қаратал  
аудандық, Талдықорған қалалық және 
облыстық комсомол комитетінің бірінші хат-
шысы болып қызмет жасады. Жауапкершілігі 
мол қызметті абыроймен атқара білген ма-
ман кейіннен Талдықорған қалалық атқару 
комитеті төрағасының орынбасары, одан 
соң Талдықорған облыстық атқару комитеті 
төрағасының орынбасары міндетін иеленді. 
Осы өңірдің өндірісін өркендетуге, мәдениетін 
дамытуға, халқының тұрмысын жақсартуға 
өлшеусіз үлес қосқан Бижамал Рамазанқызы 

келмей бірден Қазақконцертке хабарла-
сты. Телефон тұтқасын көтерген адамға: 
«Ақсу ауданы Қызылтаң совхозына қарасты 
Ойтоған ауылынан келген көркемөнерпаздар 
оркестріне концерт беру үшін арнайы киім ке-
рек, оркестрдегі 17 ер мен қыз баланың киімін 
беріңдер»  деп  тапсырма берді. Бұл мәселе 
шешілген соң, қазақбайшылыққа салынып  
ауылдағы клубқа қажетті дүниелер  қажет 
екенін айтып едім бұл мәселем де шешілетін 
болды.  Алматыдан шыға берістегі  70 разъ-
езде  арнайы қойма  меңгерушісіне  теле-
фон арқылы хабарласып, барлық мәселені 
тізіп айтып, тапсырма берді. Сөйтіп, 
оркестрдегілер концерт беретін сахна 
киімін алды. Мен болсам  Алматыдан шыға 
берістегі  70 разъездегі арнайы қоймаға 
бардым. Осылай, әлгі жерден қолымыз жет-
пей жүрген қажетті заттар:  малшыларға  
керек  ер тоқым, радиоқабылдағыш, кілем 
дейсің бе бәрін сатып алдым. Бұл орай-
да не айтқым келді.  Алдына барған  адам-
ды  жылы қабақпен қарсы алып, айтқан 
мәселені байыппен тыңдап қана қоймай, 
оның шешілуіне мұрындық болып, қолұшын 
беруінің  өзі  Бижамал Рамазанованың   
қандай басшы болғанын көрсетеді. Шынын-
да да, ол  нағыз  елге ұйытқы бола білген,   
қазақтың қайраткер қыздарының қатарын 
толықтырған ғибратты ғұмыр иесі бола 
білді.  Өзінің іскерлігімен, ұстаздығымен, 
дипломаттығымен  ел мақтанышына  
айналған жан деп танимын мен оны.  Өмірден 
өтсе де, оның  жасаған жарқын істері  ел    
жүрегінде мәңгі сақталады» – деп өткенді  
еске түсірген  Шаймұрат ағаның  жанары  
жасқа тұнып сала берді...

Сөз соңын Бижамал Рамазанованың  
бір сұхбатында айтқан өз сөзімен аяқтауды 
жөн көрдік:  «Мен өзімнің өміріме дән риза-
мын, өзімді бақытты жандардың бірімін 
деп есептеймін. Менің ең үлкен бақытым 
– халқымның осы азат күнге жеткенін, 
өсіп-өркендегенін көргенім. Қазағымның 
қайғысына да, қуанышына да ортақтас бо-
лып, елімнің болашағы үшін теңіздің тамшы-
сындай болса да, еңбегіммен үлес қосқаным 
үшін бақыттымын. Елбасымыз қашанда бір-
бірімізбен тату болайық, қазақша сөйлейік, 
білімімізді тереңдетейік деп айтып келеді 
ғой. Мемлекет басшысына алғыстан басқа 
айтарымыз жоқ. Біз, аға ұрпақ, жастарға 
сын айта бермей, қолдау көрсетуге тиіспіз. 
Біздің сенеріміз, алдымен, Алла болса, екінші 
– жастарымыз. Ең кереметі – қазіргі біздің 
жастарымызда еркіндік бар». 

Дайындаған С. ӘЙТЕНОВА. 

салиқалы еңбегі үшін талайдың 
құрметіне бөленген  де еді. 
Қазақтың біртуар тұлғасы 
Дінмұхамет Қонаев мемле-
кет басқарған тұста Бижа-
мал Рамазанқызы Алматы 
облыстық партия комитетінің 
хатшысы, Қазақ КСР Жоғары 
Кеңесі Президиумының хатшы-
сы міндетін атқарып, мемлекет 
және қоғам қайраткері ретінде 
танылды.

 Жалпы, ғалым апаның  көзі 
мен тәрбиесін көргендер оның 
байсалды, қарапайым, зиялы 
әрі білімді адам болғанын тілге 
тиек етеді. Солардың бірі та-
лай жылдан  бері газетіміздің 
тұрақты оқырманы, «Кәсіподақ 
ардагері» төсбелгісінің иегері,   
зейнеткер Шаймұрат Шаяхме-
тов  ағамыз   өткен күндердің 
еншісіндегі басынан өткен бір  
оқиғаны баяндап берді.  

«Жүйткіген уақытқа шара бар ма?!  Ол 
тұстарда  Ақсу ауданының  Қызылтаң со-
вхозында Бастауыш комсомол ұйымының 
хатшысы болып қызмет еттім.  Бұл 1963 
жыл еді. Сол жылы  елімізде алғаш телеви-
дение ашылып,  біздің ауылдағы жастардан 
құрылған көркемөнерпаздар  оркестрі  кон-
церт беруге арнайы шақырылды. Сөйтіп, 
Қызылтаң ауылының директоры Қарабек 
Заманов    бастап, Жоғары Кеңестің  де-
путаты Сайлаубек және мен Алматыға 

жолға шықтық. Концерт беруге келсек те 
оркестрдегілердің  үстінде  телевидение-
ге  түсуге жөні түзу   киімі болмады.  Со-
дан  есіме Бижамал Рамазанова  түсті. Сол 
жылдарда ол   Қазақ КСР Жоғары Кеңесі 
Президиумының хатшысы болып сайланған 
болатын. Сөйтіп, тәтемізді   жұмыс ор-
нына арнайы іздеп бардым. Қолымдағы 
партбилетімді көрген күзетшілер мені 
бірден кіргізді. Осылайша тәтемізге  бар 
жағдайды түсіндіріп айттым. Ол сөзге 

ЖАЊА ЕРЕЖЕНІЊ

жай-жапсары
ЕЛ АРАСЫНДА  МЕКТЕПКЕ ҚАБЫЛДАУДЫҢ ЖАҢА ЕРЕЖЕСІНЕ БАЙЛАНЫСТЫ  ТҮРЛІ ПІКІР 

ҚАЛЫПТАСҚАН. СОНДЫҚТАН ЖАҢА ЕРЕЖЕНІҢ ЖАЙ-ЖАПСАРЫНА ТОҚТАЛСАҚ. БҮГІНДЕ 
«ШАМАЛҒАН АУЫЛЫНДАҒЫ ОРТА МЕКТЕП МЕКТЕПКЕ ДЕЙІНГІ ШАҒЫН ОРТАЛЫҚПЕН» 
КОММУНАЛДЫҚ МЕМЛЕКЕТТІК МЕКЕМЕСІНЕ  ОҚУШЫЛАРДЫ ҚАБЫЛДАУ ҚАЗАҚСТАН РЕСПУ-
БЛИКАСЫ БІЛІМ ЖӘНЕ ҒЫЛЫМ МИНИСТРІНІҢ 2020 ЖЫЛҒЫ 24 МАУСЫМДАҒЫ №264 ҚАУЛЫСЫ 
НЕГІЗІНДЕ ЖҮЗЕГЕ АСЫРЫЛАДЫ. 

Оқушыларды оқуға қабылдау 
қағидаларына сәйкес, мектеп 
аумағында тұратын жеті жасқа толған 
және ағымдағы жылы алты жасқа то-
латын балалардың бірінші сыныпқа 
қабылдануын қамтамасыз етеді.  
Қызмет көрсету нысаны «электрондық 
үкімет» веб портал  және  қағаз жүзінде 
жүзеге асырылады. Мемлекеттік қызмет 
көрсету бойынша ата-анадан мынадай  
құжаттар сұратылды. Білім беру ұйымы 
директорының атына ата-ананың  
жазған өтініші;  эпидемиологиялық 
ортасы туралы анықтама (денсаулық 
паспорты); туу туралы куәліктің 
көшірмесі;    3*4 көлеміндегі сурет 2 
дана.  Білім беру ұйымдары арасын-
да балаларды ауыстыру үшін,  оқушы 
басқа білім беру ұйымына келгені 
туралы тегі, аты, әкесінің аты, туған 
күні, оқу сыныбы, мектептің мекен-
жайы көрсетілген талон әкеледі. 
Осыдан кейін оған жоғарыда аталған 
мәліметтер жазылған есептен шығару 
туралы талоны беріледі. Кету туралы 
есептен шығару туралы талон  білім 
беру ұйымына білім алушының келуі 
және жеке ісін тапсыру үшін беріледі. 
Бастауыш, негізгі орта, орта білім 
берудің білім беру бағдарламаларын 
іске асыратын  орта білім  беру 
ұйымынан екіншісіне ауыстыру растай-
тын құжаттардың негізінде  білім беру 
ұйымдары басшыларының қабылдау/ 
шығару туралы бұйрықтарымен 
жүргізіледі.

2020-2021 оқу жылында Шамалған 
ауылындағы орта мектепте   элек-
тронды  және қағаз жүзінде жалпы 
1 сыныпқа 210 оқушы қабылданды. 
Денсаулығына байланысты үйде 
тегін оқытуды ұйымдастыру бары-
сы мемлекеттік қызмет білім беру 
ұйымының ғимаратында жүзеге асы-
рылады. Бұл қызмет түрі тегін және 
жұмыс күнінің түскі үзілістен басқа 

уақытында өтініштер қабылдана 
береді. Баласын денсаулығына 
байланысты үйде оқытуға өтінішті 
дайындалған бланкке жазылады.   
Мемлекеттік қызметті алу үшін ата-
ана мынадай құжаттарды ұсынуы 
қажет: медициналық көрсеткіштер 
бойынша мүгедек баланы үйде 
оқыту қажеттілігі туралы қорытынды:  
жергілікті Қазақстан Республика-
сы Денсаулық сақтау министрлігінің 
алғашқы медициналық-санитарлық 
көмек көрсету ұйымдарындағы 
дәрігерлік-консультациялық комис-
сия береді; мүгедек баланы үйде 
оқыту үшін білім беру бағдарламасы 
түрінің қорытындысы мен ұсынысы: 
тұрғылықты мекенжайы бойын-
ша психологиялық – медициналық 
– педагогикалық консультация 
(ПМПК) береді; білім беру ұйымы 
директорының атына ата-ананың  
жазған өтініші;  Өтініш тіркеу жур-
налына тіркеліп, өтініш беруші ата-

ана қосымша құжаттар мен өтініш 
бергендігін растап қол қояды, ал өтініш 
қабылдаушы маман осы құжаттарды 
алғандығы туралы растап қол қояды. 
Бұл қызмет не бәрі 15 минутта жаса-
лып, құжаттардың мерзімі өтіп кетпеген 
болса, ата-ананың өтініші құжаттармен 
толық қабылданып, білім беру 
мекемесі оқушыға үйден тегін оқытуға 
бұйрық шығарады. Келесі күні мектеп 
басшысы немесе директордың оқу 
ісі жөніндегі орынбасары ата-ананы 
оқушының сынып жетекшісімен, сабақ 
беретін ұстаздарымен таныстырып, 
әрі қарай жасалтын шаралар барысын 
түсіндіреді. Ата-анамен келісілген 5 
күндік сабақ жоспары жасалып, мек-
теп басшысмен бекітіледі.  Осындай 
мемлекттік қызмет көрсету ережесіне 
сай биылғы 2020-2021 оқу жылында  8 
оқушы тегін үйден оқытылуда.

 Сондай-ақ,  мектеп оқушыларының  
дұрыс тамақтануы мен денсаулығы, 
олардың дұрыс өсіп жетілуі бүгінгі 

күннің   өзекті    мәселесі.  Осыған    
байланысты    мектебімізде  өткен 
оқу  жылы бойынша  166  білім алу-
шы тегін ыстық тамақпен қамтылған 
болатын. Жалпы білім алушылар-
ды тегін  тамақтандыруға құжаттар 
қабылдау,  Қазақстан  Республикасы 
Білім және ғылым министрінің 2020  
жылғы 24 сәуірдегі №158 бұйрығы 
10-қосымшасы негізінде жүзеге асыры-
лады.   Мемлекеттік қызметті алу үшін 
ата-ана мынадай құжаттарды ұсынуы 
қажет: білім беру ұйымы директорының 
атына ата-ананың  жазған өтініші; ата-
аналардың жеке басын куәландыратын 
құжат (жеке басын сәйкестендіру 
үшін қажет); «АХАЖ тіркеу пункті» 
ақпараттық жүйесінде мәліметтер 
болмаған жағдайда (бұдан әрі - АХАЖ 
АЖ) не Қазақстан Республикасынан 
тыс жерде туылған жағдайда баланың 
туу туралы куәлігінің көшірмесі (жеке 
сәйкестендіру үшін қажет); АХАЖ АЖ-
де мәліметтер болмаған жағдайда не 

Қазақстан Республикасынан тыс жерде 
некеге тұрған немесе бұзған жағдайда 
некеге тұру немесе бұзу туралы 
куәліктің көшірмесі; мәртебесін растай-
тын құжаттың көшірмесі: мемлекеттік 
атаулы әлеуметтік көмекті алуға құқығы 
бар отбасылардан шыққан балалар 
үшін - мемлекеттік атаулы әлеуметтік 
көмекті тұтынушылар қатарына жа-
татынын растайтын анықтама;  жан 
басына шаққанда орташа табысы күн 
көріс деңгейінен төмен, мемлекеттік 
атаулы әлеуметтік көмек алмайтын 
отбасылардан шыққан балалар үшін 
-  табысы туралы анықатама  құжаттар; 
жетім балалар, ата-анасының 
қамқорлығынсыз қалған балалар үшін 
– қорғаншылықты (қамқоршылықты), 
патронаттық тәрбиелеуді бекіту ту-
ралы уәкілетті органның шешімі; 
төтенше жағдайлардың салдары-
нан шұғыл көмекті талап ететін от-
басылардан шыққан және білім беру 
ұйымының алқалы басқару органы 
айқындайтын білім алушылар мен 
тәрбиеленушілердің өзге де санат-
тарына жататын балалар үшін - 
отбасының материалдық-тұрмыстық 
жағдайын тексеру негізінде алқалы 
орган айқындайды. Құжаттар салы-
стыру үшiн түпнұсқада ұсынылады, 
содан кейiн түпнұсқалар ата-анаға 
қайтарылады.  Оқушылар дәстүрлі  оқу 
форматына көшкен бойда  әлеуметтік 
мәртебесі және жоғарыда көрсетілген 
құжаттар  бойынша мектебімізде 200-
ге жуық  оқушы тегін ыстық тамақпен 
қамтылады деп жоспарлануда.

С. ӘЛІБЕК, 
 Шамалған ауылындағы
 орта мектеп қызметкері.  

